
Inuussutissalerinermut tunngasunut Namminersorlutik Oqartussat 
nalunaarutaat marluk nutaat tusarniutigineqarnerat 

 

Matumuuna nalunaarutit tulliuttut tusarniutigineqarnissaannut missingiusiaq 

nassiunneqarpoq: 

 

• Inuussutissanik inuussutissarsiutigalugu passussineq pillugu Namminersorlutik 

Oqartussat nalunaarutaat 

• Nunatsinni niuerfinnut inuussutissanik angerlarsimaffimmi tunisassiorneq pillugu 

Nammmienrsorlutik Oqartussat nalunaarutaat 

 

Inuussutissalerinermut nalunaarummik atuuttumik 1998-imeersumik nutarterineq kiisalu 

maleruagassat nutaat, inuussutissat ilaat kalaallinit aallaavillit tuniniarnissaat 

siunertaralugu angerlarsimaffimmi tunisassiarineqartalernissaannut 

maleruagassiortussat pineqarput. 

 

 

Inuussutissanik inuussutissarsiutigalugu passussineq pillugu Namminersorlutik 

Oqartussat nalunaarutaannut missingiusiaq 

Suliffeqarfiit inuussutissaleriffiusut pillugit Namminersornerullutik Oqartussat 

nalunaarutaat nr. 21,  27. juli 1998-imeersoq siunnersuutip nutarteriffigissavaa aamma 

oqariartaatsit pingaarnerit arlallit nutarterneqarput, matumani "inuussutissalerineq" 

taarserneqarnerat "inuussutissat"-nik ilanngullugu soorluttaaq "suliarinninneq" 

"passussineq"-mik taarserneqartoq kiisalu Danmarkimi EU-milu nerisassanut 

suliatigoortumik oqaatsit atorneqartut taamaalilluni malinneqalerput. Nalunaarutip 

pingaarnertut anguniagaa tassaavoq, inuussutissanik inuussutissarsiutigalugu 

passussineq pillugu suli maleruagassiornissaq, kisianni inuussutissanik 

inuussutissarsiutigalugu passussinermut atatillugu inuussutissat 

isumaannaatsuunissaannik innuttaasullu peqqissuunissaannik qulakkeeriniarluni 

maleruagassat sukumiinerusut ersarinnerusullu nalinginnaasumik atugaanerusut 

siunnersuummi nutaami ersersinneqarnerupput. 

 

Inuussutissat pillugit Inatsisartut inatsisaat naapertorlugu inuussutissat pillugit 

nalunaartummut missingiusiaq saqqummiunneqarpoq, taamaammallu inuussutissanik 

tunisassiortartunit eqquutsinneqartussaasoq. Inuussutissalerinermut oqartussaasuiit 

akuerineqarnissamik suliffeqarfiup piumasaqaateqarneratut aamma piumasaqaatit 

nalunaarummiittut eqquutsinneqassapput. 

 

Taamaattoq inunnut piumasaqaatitutaqqiisaasumik imaluunniit qaqutiguinnaq 

suliffeqarfiit peqatigiiffiillu sammisaqartitsinerannut atatillugu inuussutissanik taamaallaat 

passussisartunut tuniniaasartunullu kiisalu tuniniaavinni assigisaannilu , assersuutigalugu 

spejderit peqatigiiffiini imaluunniit atuarfiup inunnut sammisaqartitsinerani angajoqqaat 

peqataaffigisaanni, inuit tamarmik angerlarsimaffimmi kaagilianik imaluunniit 

nerisassianik nassarfigisartagaanni, piumasaqaatit sakkukillineqarnissaat nalunaarutip 

anguniarpaa. Tunisassiortut taakku taamaallaat qulakkiigassarivaat, inuussutissat inunnit 

nerineqarnissamut ulorianaateqannginnissaat (ilaatigut asiunikuunerat 

toqunartoqarneralluunniit taamaalillutillu napparsimalernermik kinguneqarsinnaanerat 

pissutigalugu) aamma assartorneqartillutik nutarpasinnissaat mingutsitsinermullu 

illersorneqarsimanissaat.  

 

Tamatuma assinga inunnut aalisakkanik, piniakkanik uumasuutinillu tuniniaasartunut 

imaluunniit pingaarnertut tunisassiortup aamma nuiertarfiup kiisalu naggataagut atuisup 

akoranni toqqaannartumik inuussutissanik najukkami allatigut tunisaqartartunut 

atuuppoq. Taamaattorli tunisassiortut taakku aamma isumagissavaat, uumasuutit 

toqunneqarnissaat sioqqullugu uumatillugit uumasut nakorsaannit misissorneqarnissaat 

kiisalu toqutsinerup kingorna uumasup ilamerngi uullineqartut tamakkerlutik 

misissorneqarnissaat, neqip inunnit nerineqartussatut ulorianaateqannginnera 

qulakkeerumallugu. Uumasut piniakkat angisuut aqajaat piniartumit ammarneqartut 

toqoraavimmut apuunneranniit, uumasup ilamerngi tamakkerlutik kingusinnerpaamik 

nalunaaquttap akuuneri 18-it qaangiutsinnagit uumasut nakorsaannit 

misissorneqassapput. 

 

Angerlarsimaffimmi tunisassiorneq pillugu nalunaarut 

Inuussutissanik inuit nammineerlutik tunisaqartarnerat, pioreersoq, nalunaarutip 

aalajangersimasumik annertussusilimmik inerteqqutaajunnaarsippaa tamannalu 

nunatsinni niuerfinnut kalaallit inuussutissaataannik niueruteqartarnerup 

eqaannerulersinnissaa pillugu kissaateqarnermit tunuliaquteqarpoq.  

 

Taamaalilluni inuit nammineerlutik igaffimminni imaluunniit sumiiffimmi allami 

inuussutissalerinissamut akuersissuteqanngitsumi inuussutissanik tunisassiortarnissaat 

aamma tunisassianik inuussutissalerinermut oqartussaasumit akuersissummik peqarnani 

taakkuninnga inunnut allanut tuniniaasinnaanerat nalunaarutip 

inerteqqutaajunnaarsippaa. 

 

Taamaattoq nalunaarummi piumasaqaatit saqqummiunneqarput ilaatigut makkuusut:  

 

• Angerlarsimaffimmi tunisassiortunut inuussutissalerinermut oqartussaasup 

nalunaarsuiffiani angerlarsimaffimmi tunisassiortoq nalunaarsorneqassasoq, 

ateq aamma inuup normua imaluunniit niuertarfiup atia aamma CVR-normua 

kiisalu tunisassiorfiup inissimaffia atorlugit. 

 

• Angerlarsimaffimmi tunisassiornerup ukiumut 100.000 kr.-it sipportassanngilai, 

tamatumalu eqquutsinnissaa tunisassiortup ilumoorluinnarluni uppernarsaalluni 

atsiussavaa. 

 

• Inuussutissat pillugit inatsimmi piumasaqaatinik inuussutissat eqquutsitsissapput, 

tassa imaappoq inuussutissat inunnit nerineqarnissamut 

ulorianaateqassanngillat aamma nerineqarnerminni nutarpasissapput 

isikkugissuullutillu. Inuussutissat ima paarineqassapput, mingutsitsinermik 

sunnerneqarsinnaassanatik. 

• Inuussutissat ilisarnaaserneqassapput imaattumik: ”Angerlarsimaffimmi 

tunissassiaq, inuussutissalerisunit misissorneqanngitsoq” qallunaatut, kalaallisut 

tuluttullu, kiisalu tunisassiortup atia ullorlu tunisassiorfiusoq ilaassallutik. 

 

• Aalajangersimasumik pasitsaassisoqartillugu aatsaat inuussutissalerinermut 

oqartussaasoq misissuisassaaq aamma nakkutilliilluni pulaartoqartillugu 

angerlarsimaffimmi tunisassiortup pisussaaffigaa, misissuinerup 

ingerlanneqarnissaanut atugassat paasissutissat pisariaqartinneqartut tamaasa 

tunniunnissaat.  

 

 

Nalunaarutinut oqaaseqatit Naalakkersuisoqarfimmut nassiuteqquneqarput 

kingusinnerpaamik 1. juni 2024-mi.  

 

 

 

 

Inussiarnersumik inuulluaqqusillunga 

Med venlig hilsen 

 

 

 

Uffe Sveegaard (Aalisarnermut, Piniarnermut Nunalerinermullu Naalakkersuisoqarfik) 
E-mail: uffe@nanoq.gl 
Oq toqq/Tlf. direkte +299 34 56 66 


